[image: image1.png]—h





Prosiectau Cronfa Adnoddau Addysgol (CAA) GCaD Cymru 

– hawlfraint.
Mae Hawlfraint yn rhan o gyfres o hawliau cyfreithiol a rheoliadol a ddiffinnir yn Neddf Hawlfraint, Cynllunio a Phatent 1988. Yn aml gelwir yr hawliau a’r  rheoliadau hyn yn Hawliau Eiddo Deallusol (HED). Mae gweithiau a gynhwysir yn HED yn cynnwys llyfrau, cerddoriaeth a meddalwedd. Yn y DU, mae unrhyw waith gwreiddiol yn cael ei gynnwys yn awtomatig gan HED.

Gwefannau
Os oes bwriad i ddefnyddio deunydd electronig o ffynhonnell arall yn y gwaith, yna dylid canfod y sefyllfa ynglŷn â hawlfraint.  Nid yw absenoldeb gwybodaeth am hawlfraint na’r ffaith nad oes cyfarwyddyd o ran y defnydd y gellir ei wneud o adnoddau sydd ar wefan, yn golygu fod caniatâd i’w ddefnyddio.
Mae gan GCaD Cymru restr  o wefannau sydd yn cynnwys adnoddau sydd yn rhydd i’w defnyddio.  Mae’r gwefannau hyn yn caniatáu i rai sydd yn cyfrannu gwaith i GCaD Cymru gael defnyddio’r adnoddau yn rhad ac am ddim neu am dal rhesymol.  Weithiau bydd angen cydnabod ffynhonnell yr adnoddau hyn er mwyn cael eu defnyddio.  Trafodwch eich gofynion gyda’r Swyddog Datblygu Maes.
Ffynhonnell arall defnyddiol yw’r deunydd sydd ar gael dan drwydded y ‘Creative Commons.’  Mae'r drwydded yma yn caniatau i berchennog yr adnodd rannu eu gwaith gydag eraill dan amodau arbennig.  Gyda’r ‘Collective Commons Attribution License’ gellir copïo, dosbarthu, arddangos a pherfformio gwaith a gellir ei addasu ar gyfer pwrpasau eraill ond rhaid cydnabod yr awdur neu ddeilydd yr hawl mewn modd penodol.  Math arall o drwydded ‘Collective Commons ‘ defnyddiol i GCaD Cymru yw'r drwydded anfasnachol (Non-commercial) sydd yn caniatau’r defnydd o waith i bwrpasau na fydd yn arwain at enillion ariannol.
Mae gwybodaeth am hawlfraint yn aml yn cael ei gynnwys ar wefannau, fel arfer dan benawdau megis ‘Amodau Defnyddio’ neu ‘ Datganiad Hawlfraint’. Hyd yn oed os nad oes cyfeiriad ar y wefan at hawlfraint, dylid cysylltu â pherchennog y safle neu’r Gwefeistr i ofyn am hawl i ddefnyddio’r deunydd.
Wrth gysylltu â daliwr hawlfraint safwe, dylid nodi’r wybodaeth ganlynol:

· rhestr o’r deunydd(iau) sydd eu hangen,

· URL(au) perthnasol y deunydd,

· manylion y defnydd addysgol a’r pwrpas y bwriedir ei ddefnyddio,

· ble mae’r adnodd i gael ei ddefnyddio yn eich gwaith,

· sicrwydd nad oes unrhyw arian yn cael ei gynhyrchu o’r deunyddiau,

· y bydd y deunydd yn cael ei ddosbarthu o weinyddwyr GCaD Cymru.

Ni roir caniatâd ond gyda chydsyniad daliwr yr hawlfraint, a gall godi tâl am ei ddefnyddio. Fodd bynnag, gallant ganiatáu defnydd rhad ac am ddim ar gyfer pwrpasau addysgol.

Mae gan GCaD Cymru templed safonol y gellir ei ddiwygio a’i anfon gydag e-bost y gall at ddalwyr hawlfraint i ofyn am ganiatâd i ddefnyddio eu deunyddiau. 
Os nad oes ymateb ar ôl cysylltu â’r daliwr hawlfraint dair gwaith ac nid oes unrhyw ddatganiad hawlfraint ar y wefan, yna bydd GCaD Cymru yn penderfynu un ai i gynnwys y deunydd ai peidio.
Bydd datganiad eglurhaol yn cael ei ddarparu gyda’r gwaith yn nodi fod ymgais resymol i sicrhau caniatâd wedi ei wneud ond os yw perchnogion yr hawlfraint yn dymuno i’r deunydd gael ei dynnu oddi ar y wefan, yna bydd GCaD Cymru yn gwneud hynny ar y cyfle cyntaf. 

Os oes angen tâl am ddefnyddio’r deunydd, yna dylid cysylltu â GCaD Cymru ar unwaith i drafod y mater ymhellach.

Dylai athrawon gadw record o bob e-bost a yrrwyd wrth ofyn am ganiatâd i ddefnyddio’r deunydd, a hefyd, gopïau o’r holl ganiatâd a roddwyd.  Mae hefyd ffurflen bwrpasol i gofnodi pob cais am ganiatâd sydd ei angen mewn prosiect.
Llyfrau
Dylid osgoi defnyddio lluniau sydd wedi eu sganio o lyfrau os nad oes gennych ganiatâd ysgrifenedig gan y cyhoeddwyr.  Hefyd dylid cofio bod angen caniatâd fel arfer i ddefnyddio cerddi neu unrhyw ryddiaith o nofelau neu ddramâu.  
. 

